
АНКИЛОЗЛОВЧИ СПОНДИЛОАРТРИТДА СКЕЛЕТДАН ТАШҚАРИ ЎЗГАРИШЛАРНИ 
УЧРАШИНИ БАҲОЛАШ 

 
Муҳаммадиева С.М., Абдуазизова Н.Х., Ширанова Ш.А., Исроилов А.А.  

Тошкент тиббиёт академияси, Тошкент, Ўзбекистон 
 
Анкилозловчи спондилоартритда (АС) скелетдан ташқари кўринишлар (СТК) тез-

тез кузатилади. СТК нинг АСнинг яллиғланиш фаоллиги ва касалликнинг бошқа клиник 
кўрсаткичлари билан боғлиқлиги тўғрисидаги мавжуд маълумотлар бир-бирига 
зиддир. 

 Тадқиқотнинг мақсади СТКнинг АСнинг яллиғланиш фаоллиги ва бошқа 
кўринишлари билан боғлиқлигини баҳолаш.  

 Беморлар ва усуллар. Тошкент тиббиёт академияси кўп тармоқли 
клиникасининг артрологик ихтисослашган амбулатор даволаш курси бўлимига 
шифокор маслаҳати учун мурожаат қилган 204 та беморлар ўрганилди (168 эркак ва 36 
аёл) Нью-Йорк мезонлари бўйича АС ташхиси қўйилган (1984). Ўрганилган 
беморларнинг ўртача ёши - 31,2 ± 2,8 йил. Ўртача касалликнинг бошланиш ёши 26,7 ± 
6,8 йил. АС фаоллиги BASDAI индекси ва эритроцитлар чўкиш тезлиги (ЭЧТ) ёрдамидан 
аниқланди. HLA-В27ни аниқланганда 197 та (96,6%) беморда мусбат натижа олинди. 
Стандарт клиник, лаборатория ва инструментал текширувдан ташқари, кўрсатмаларга 
кўра беморларга трансторакал экокардиография, Реберг синамаси, IgА таҳлили, тери 
ости тўқимасини ёки ўн икки бармоқли ичак шиллиқ қаватини амилоид учун 
гистологик текшириш, буйракларнинг ультратовуш текшируви, колоноскопия, 
офталмолог, дерматолог, нефролог, уролог, гастроэнтерологнинг маслаҳатлари 
ўтказилди. 

 Натижалар. Увеит, юрак шикастланиши (ўтказувчанликнинг бузилиши, аорта ва 
клапанларнинг ўзгариши), яллиғланишли ичак касалликлари (ЯИК), гломерулонефрит, 
псориаз касаллиги СТК деб қаралди. 204 та беморнинг 98 нафарида (48%) СТК 
аниқланди: 62 та (30%) увеит, 33 нафарида (16,2%) юрак ўтказувчанлиги бузилиши, 7 
тасида (3,4%) псориаз, 8 нафарида (3,9%) ЯИК, 8 тасида (3,9%) нефрит, 83 нафарида 
(40,7%) аорта ва юрак клапанларидаги ўзгаришлар. 

СТК бўлган ва бўлмаган гуруҳлар жинси, ёши, АС давомийлиги ва HLA-В27 
мавжудлиги бўйича таққосланганда фарқлар аниқланмади, шунингдек ЭЧТ, BASDAI, 
умуртқа поғонасидаги коксит, синдесмофитлар, энтезитларнинг частотасида ҳам 
ишончли фарқлар аниқланмади. СТК мавжуд гуруҳда, периферик артрит CТК бўлмаган 
гуруҳга нисбатан тез-тез кузатилган - 98 беморнинг 64 тасида (67,8%) ва 106 беморнинг 
32 тасида (30,2%), мос равишда (р<0,0001); иситма - мос равишда 98 беморнинг 15 
(15,3%) ва 106 та беморнинг 7 (6,6%) (р<0,0001), камқонлик – 98 та беморнинг 27 тасида 
(27,6%) ва 106 беморнинг 12 тасида (11,3%) (р<0,0001); ГИБП ва/ёки тизимли 
глюкокортикостероидлардан фойдаланиш - 98 беморнинг 54 тасида (55,1%) ва 106 
беморнинг 28 тасида (26,4%) (р<0,0001). 

Хулоса. АС билан оғриган беморларда, тадқиқотимиз натижаларига кўра СТК 
учраши периферик артрит ва яллиғланиш фаоллиги билан боғлиқлиги аниқланди.  

 
 

  


